
ք.Երեւան
Երեւան քաղաքի Կենտրոն եւ Նորք-Մարաշ վարչական շրջանների ընդհանուր իրավասության դատարանը
Նախագահությամբ` դատավոր Էդիկ Ավետիսյանի
Քարտուղարությամբ` Աննա Հակոբյանի
Մասնակությամբ `

Հայցվորի ներկայացուցիչ` Կարեն Մեժլումյանի
Դատարանում, դռնբաց դատական նիստում քննելով քաղաքացիական գործն ըստ հայցի ՙԻնֆորմացիայի ազատության կենտրոն՚ հասարակական կազմակերպության ընդդեմ Հայաստանի Աշխատավորական Սոցիալիստական կուսակցությանª տեղեկատվություն տրամադրելուն պարտավորեցնելու պահանջի մասին
ՊԱՐԶԵՑ
1. Գործի դատավարական նախապատմությունը.

ՙԻնֆորմացիայի ազատության կենտրոն՚ հասարակական կազմակերպության ներկայացուցիչ Կարեն Մեժլումյանը հայցադիմում է ներկայացրել դատարան ընդդեմ պատասխանող Հայաստանի Աշխատավորական Սոցիալիստական կուսակցությանª վերջինիս անգործությունը ոչ իրավաչափ ճանաչելու եւ տեղեկատվություն տրամադրելուն պարտավորեցնելու պահանջի մասին: 13.07.2009թվականի որոշմամբ հայցադիմումը վերադարձվել է: Նշված որոշման դեմ բերվել է վերաքննիչ բողոք:

Հայաստանի Հանրապետության վերաքննիչ քաղաքացիական դատարանի 18.08.2009 թվականի որոշմամբ հայցադիմումը վերադարձնելու մասին 13.07.2009 թվականի որոշումը վերացվել է: 2009 թվականի սեպտեմբերի 12-ի որոշմամբ հայցադիմումն ընդունվել է վարույթ: Գործի վարույթն իրականացվել է նախապատրաստական փուլով: Հայցադիմումին պատասխան չի ներկայացվել:

02.02.2010թ. որոշմամբ գործը նշանակվել է դատաքննության: 04.03.2010թ. գործի քննությունը հայտարարվել է ավարտված: Վճռի հրապարակման օր է հայտարարվել 18.03.2010թ., ժամը 15:00-ին:

2. Հայցվորի դիրքորոշումը.

ՙԻնֆորմացիայի ազատության կենտրոն՚ հասարակական կազմակերպությունը 21.04.2009թ. Հայաստանի Աշխատավորական Սոցիալիստական կուսակցության նախագահ Մովսես Շահվերդյանին հետեւյալ բովանդակությամբ տեղեկատվություն ստանալու հարցում է ներկայացրել. ՙՂեկավարվելով Հայաստանի Հանրապետության Սահմանադրության 27 եւ 27.1 հոդվածների, ՙՏեղեկատվության ազատության մասին՚ Հայաստանի Հանրապետության օրենքի 6-րդ հոդվածի եւ ՙԿուսակցությունների մասին՚ Հայաստանի Հանրապետության օրենքի 28 հոդվածի դրույթներով` խնդրելով տրամադրել հետեւյալ տեղեկատվությունները.

1. Հայաստանի Աշխատավորական Սոցիալիստական Կուսակցության 2008թ. ֆինանսական հաշվետվության պատճեն:

2. Հայաստանի Աշխատավորական Սոցիալիստական Կուսակցության ստացած` օրենքով սահմանված նվազագույն աշխատավարձի հարյուրապատիկից ավելի արժողությամբ նվիրատվության աղբյուրների մասին տեղեկատվություն:

«Տեղեկատվության ազատության մասին» Հայաստանի Հանրապետության օրենքի 9-րդ հոդվածի համաձայն` տեղեկություն ստանալու գրավոր հարցմանը պատասխան տրվում է այն ստանալուց հետո 5-օրյա ժամկետում, ուստի խնդրում է տեղեկություն ստանալու հարցումին պատասխանել օրենքով սահմանված ժամկետներում:

Նշված փաստը հաստատվում է հարցման եւ փոստային անդորրագրի օրինակներով: Պատասխանողը գրավոր հարցմանը չի պատասխանել եւ պահանջվող տեղեկատվությունը չի տրամադրել: Նշված փաստը հաստատվում է պատասխանի բացակայությամբ:

Հայցապահանջի իրավական հիմնավորումը.

Համաձայն Հայաստանի Հանրապետության Սահմանադրության 27 հոդվածի 2-րդ պարբերության` յուրաքանչյուր ոք ունի խոuքի ազատության իրավունք, ներառյալ` տեղեկություններ եւ գաղափարներ փնտրելու, uտանալու, տարածելու ազատությունը, տեղեկատվության ցանկացած միջոցով` անկախ պետական uահմաններից:

27.1 հոդվածի` յուրաքանչյուր ոք ունի իր անձնական կամ հաuարակական շահերի պաշտպանության նկատառումներով իրավաuու պետական եւ տեղական ինքնակառավարման մարմիններին եւ պաշտոնատար անձանց դիմումներ կամ առաջարկություններ ներկայացնելու եւ ողջամիտ ժամկետում պատշաճ պատաuխան uտանալու իրավունք:

Սահմանադրությամբ երաշխավորված վերը նշված իրավունքներն առարկայանում են նաեւ «Տեղեկատվության ազատության մասին» Հայաստանի Հանրապետության օրենքում, որի 1-ին հոդվածի 2-րդ մասի համաձայն` սույն օրենքի գործողությունը տարածվում է պետական եւ տեղական ինքնակառավարման մարմինների, պետական հիմնարկների, բյուջեներից ֆինանսավորվող կազմակերպությունների, ինչպես նաեւ հանրային նշանակության կազմակերպությունների եւ դրանց պաշտոնատար անձանց վրա:

Նույն օրենքի 6 հոդվածի 1-ին մասի համաձայն` յուրաքանչյուր անձ իրավունք ունի ծանոթանալու իր փնտրած տեղեկությանը եւ (կամ) դա ստանալու նպատակով օրենքով սահմանված կարգով հարցմամբ դիմելու տեղեկատվությունը տնօրինողին եւ ստանալու այդ տեղեկությունը:

Նույն օրենքի 9 հոդվածի 7-րդ մասի 1-ին եւ 2-րդ կետերի համաձայն` հայցվող տեղեկատվությունը պետք է տրամադրվի 5-օրյա ժամկետում, իսկ 3-րդ կետի համաձայն` եթե գրավոր հարցման մեջ նշված տեղեկությունը տրամադրելու համար անհրաժեշտ է կատարել լրացուցիչ աշխատանք, ապա այդ տեղեկությունը դիմողին է տրվում դիմումն ստանալուց հետո` 30-օրյա ժամկետում, որի մասին հարցումն ստանալուց հետո` 5-օրյա ժամկետում գրավոր տեղեկացվում է դիմողին` նշելով հետաձգման պատճառները եւ տեղեկությունը տրամադրելու վերջնական ժամկետը: «Կուսակցությունների մասին» ՀՀ օրենքի 28 հոդվածի համաձայն. «1.Կուսակցությունները ֆինանսական ու հաշվապահական հաշվետվություններ են ներկայացնում իրավաբանական անձանց համար օրենսդրությամբ սահմանված կարգով եւ ժամկետներում:

2. Կուսակցությունը պարտավոր է յուրաքանչյուր տարի` հաշվետու տարվան հաջորդող մարտի 25-ից ոչ ուշ, պետական լիազոր մարմին ներկայացնել ֆինանսական հաշվետվություն` հաշվետու տարվա ընթացքում կուսակցության ստացած եւ ծախսած միջոցների մասին:

3. Հաշվետու տարվա ընթացքում կուսակցության ստացած եւ ծախսած միջոցների մասին հաշվետվությունը պետք է տվյալներ պարունակի կուսակցության հաշվում մուտք արված միջոցների աղբյուրների եւ ծավալի, այդ միջոցների ծախսման, ինչպես նաեւ ունեցած գույքի մասին` նշելով դրա արժեքը: Հաշվառման եւ հաշվետվության (ներառյալ` հաշվետվության ձեւերի) կարգը որոշում է պետական լիազոր մարմինը: Կուսակցության կողմից ընտրարշավների նախապատրաստման եւ անցկացման համար ծախսված միջոցների հաշվառումը կատարվում է առանձին:

4. Կուսակցությունը, հաշվետու տարվան հաջորդող մարտի 25-ից ոչ ուշ, զանգվածային լրատվության միջոցներում հրապարակում է իր ֆինանսական հաշվետվությունը:

5. Կուսակցության ֆինանսական գործունեության վերահսկողությունն իրականացվում է օրենսդրությամբ սահմանված կարգով:

6. Կուսակցության ստացած` օրենքով սահմանված նվազագույն աշխատավարձի հարյուրապատիկից ավելի արժողությամբ նվիրատվության աղբյուրը նշվում է կուսակցության ֆինանսական հաշվետվությունում»:

Ինչպես երեւում է, պահանջվող տեղեկատվությունը գաղտնի չի եղել, սակայն ի խախտումն Սահմանադրությամբ ու օրենքներով երաշխավորված հայցվորի իրավունքների ու պատասխանողի պարտականության, պատասխանողը չի տրամադրել 21.04.2009թ. գրավոր հարցմամբ պահանջվող տեղեկատվությունը,

այն դեպքում, երբ պարտավոր էր տրամադրել:

Հայցվորը դատարանից խնդրել էր ոչ իրավաչափ ճանաչել Հայաստանի Աշխատավորական Սոցիալիստական կուսակցության անգործությունը, որով օրենքով սահմանված առավելագույն ժամկետում սպառիչ եւ լրիվ պատասխան չի տրվել հայցվող տեղեկատվության վերաբերյալ, եւ պարտավորեցնել հնգօրյա ժամկետում տրամադրել հարցված տեղեկատվությունը 2008թ. ֆինանսական հաշվետվության պատճենի ձեւով եւ օրենքով սահմանված նվազագույն աշխատավարձի հարյուրապատիկից ավելի արժողության նվիրատվության աղբյուրների մասին եւ որպես հետեւանք լուծել պետական տուրքի հարցը:

Հայցվորի ներկայացուցիչը հրաժարվեց անգործությունը ոչ իրավաչափ ճանաչելու պահանջից, մնացած մասով հայցը պնդեց:

3.Պատասխանողի դիրքորոշումը.

Պատասխանող կողմը պատշաճ կարգով ծանուցվել է դատական նիստի օրվա եւ վայրի մասին, չի ներկայացել դատական նիստին, հայցադիմումի պատասխան չի ներկայացրել, իսկ համաձայն ՀՀ քաղաքացիական դատավարության օրենսգրքի 95 հոդվածի 5-րդ մասի պատասխան չներկայացնելը դատարանը կարող է գնահատել որպես պատասխանողի կողմից հայցվորի վկայակոչած փաստերի ընդունում:

4. Գործի փաստերը.

«Ինֆորմացիայի ազատության կենտրոն» հասարակական կազմակերպությունը 21.04.2009թ. Հայաստանի Աշխատավորական Սոցիալիստական կուսակցության նախագահ Մովսես Շահվերդյանին, համաձայն Հայաստանի Հանրապետության Սահմանադրության 27 եւ 27.1 հոդվածների, «Տեղեկատվության ազատության մասին՚ Հայաստանի Հանրապետության օրենքի 6-րդ հոդվածի եւ «Կուսակցությունների մասին» Հայաստանի Հանրապետության օրենքի 28 հոդվածի դրույթների, տեղեկատվություն ստանալու հարցում է ներկայացրել` խնդրելով տրամադրել հետեւյալ տեղեկատվությունները. 1. Հայաստանի Աշխատավորական Սոցիալիստական Կուսակցության 2008թ. ֆինանսական հաշվետվության պատճեն:

2. Հայաստանի Աշխատավորական Սոցիալիստական Կուսակցության ստացած` օրենքով սահմանված նվազագույն աշխատավարձի հարյուրապատիկից ավելի արժողությամբ նվիրատվության աղբյուրների մասին տեղեկատվություն:

Պատասխանողը գրավոր հարցմանը չի պատասխանել եւ պահանջվող տեղեկատվությունը չի տրամադրել:

5. Դատարանի պատճառաբանությունները եւ եզրահանգումները. 
Դատարանը քննելով հայցը, գնահատելով ապացույցները` գտնում է, որ հայցը ենթակա է բավարարման հետեւյալ պատճառաբանությամբ` «Ինֆորմացիայի ազատության կենտրոն» հասարակական կազմակերպությունը Հայաստանի Աշխատավորական սոցիալիստական կուսակցության նախագահ Մովսես Շահվերդյանին, համաձայն Հայաստանի Հանրապետության Սահմանադրության 27 եւ 27.1 հոդվածների, «Տեղեկատվության ազատության մասին» Հայաստանի Հանրապետության օրենքի 6-րդ հոդվածի եւ ՙԿուսակցությունների մասին՚ Հայաստանի Հանրապետության օրենքի 28 հոդվածի դրույթների, 21.04.2009թ. տեղեկատվություն ստանալու հարցում է ներկայացրել` խնդրելով տրամադրել հետեւյալ տեղեկատվությունը. 
1. Հայաստանի Աշխատավորական Սոցիալիստական Կուսակցության 2008թ. ֆինանսական հաշվետվության պատճեն:

2. Հայաստանի Աշխատավորական Սոցիալիստական Կուսակցության ստացած` օրենքով սահմանված նվազագույն աշխատավարձի հարյուրապատիկից ավելի արժողությամբ նվիրատվության աղբյուրների մասին տեղեկատվություն:

Պատասխանողը գրավոր հարցմանը չի պատասխանել եւ պահանջվող տեղեկատվությունը չի տրամադրել:

Հայցվորը դատարանից խնդրել է պարտավորեցնել պատասխանողին հնգօրյա ժամկետում տրամադրել հայցված տեղեկատվությունը:

Համաձայն Հայաստանի Հանրապետության Սահմանադրության 27 հոդվածի 2-րդ պարբերության` յուրաքանչյուր ոք ունի խոuքի ազատության իրավունք, ներառյալ` տեղեկություններ եւ գաղափարներ փնտրելու, uտանալու, տարածելու ազատությունը, տեղեկատվության ցանկացած միջոցով` անկախ պետական uահմաններից:

27.1 հոդվածի` յուրաքանչյուր ոք ունի իր անձնական կամ հաuարակական շահերի պաշտպանության նկատառումներով իրավաuու պետական եւ տեղական ինքնակառավարման մարմիններին եւ պաշտոնատար անձանց դիմումներ կամ առաջարկություններ ներկայացնելու եւ ողջամիտ ժամկետում պատշաճ պատաuխան uտանալու իրավունք:

Սահմանադրությամբ երաշխավորված վերը նշված իրավունքներն առարկայանում են նաեւ ՙՏեղեկատվության ազատության մասին՚ Հայաստանի Հանրապետության օրենքում:

Համաձայն ՙՏեղեկատվության ազատության մասին՚ Հայաստանի Հանրապետության օրենքի 1-ին հոդվածի 2-րդ մասի` սույն օրենքի գործողությունը տարածվում է պետական եւ տեղական ինքնակառավարման մարմինների, պետական հիմնարկների, բյուջեներից ֆինանսավորվող կազմակերպությունների, ինչպես նաեւ հանրային նշանակության կազմակերպությունների եւ դրանց պաշտոնատար անձանց վրա:

6 հոդվածի 1-ին մասի` յուրաքանչյուր անձ իրավունք ունի ծանոթանալու իր փնտրած տեղեկությանը եւ (կամ) դա ստանալու նպատակով օրենքով սահմանված կարգով հարցմամբ դիմելու տեղեկատվությունը տնօրինողին եւ ստանալու այդ տեղեկությունը:

9 հոդվածի 7-րդ մասի 1-ին եւ 2-րդ կետերի` հայցվող տեղեկատվությունը պետք է տրամադրվի 5-օրյա ժամկետում, իսկ 3-րդ կետի համաձայն` եթե գրավոր հարցման մեջ նշված տեղեկությունը տրամադրելու համար անհրաժեշտ է կատարել լրացուցիչ աշխատանք, ապա այդ տեղեկությունը դիմողին է տրվում դիմումն ստանալուց հետո` 30-օրյա ժամկետում, որի մասին հարցումն ստանալուց հետո` 5-օրյա ժամկետում գրավոր տեղեկացվում է դիմողին` նշելով հետաձգման պատճառները եւ տեղեկությունը տրամադրելու վերջնական ժամկետը:

ՙ
Կուսակցությունների մասին՚ Հայաստանի Հանրապետության օրենքի 28 հոդվածի համաձայն`

1. Կուuակցությունները ֆինանuական ու հաշվապահական հաշվետվություններ են ներկայացնում իրավաբանական անձանց համար oրենuդրությամբ uահմանված կարգով եւ ժամկետներում:

2. Կուuակցությունը պարտավոր է յուրաքանչյուր տարի` հաշվետու տարվան հաջորդող մարտի 25-ից ոչ ուշ, պետական լիազոր մարմին ներկայացնել ֆինանuական հաշվետվություն` հաշվետու տարվա ընթացքում կուuակցության uտացած եւ ծախuած միջոցների մաuին:

3. Հաշվետու տարվա ընթացքում կուuակցության uտացած եւ ծախuած միջոցների մաuին հաշվետվությունը պետք է տվյալներ պարունակի կուuակցության հաշվում մուտք արված միջոցների աղբյուրների եւ ծավալի, այդ միջոցների ծախuման, ինչպեu նաեւ ունեցած գույքի մաuին` նշելով դրա արժեքը: Հաշվառման եւ հաշվետվության (ներառյալ` հաշվետվության ձեւերի) կարգը որոշում է պետական լիազոր մարմինը: Կուuակցության կողմից ընտրարշավների նախապատրաuտման անցկացման համար ծախuված միջոցների հաշվառումը կատարվում է առանձին:

4. Կուuակցությունը, հաշվետու տարվան հաջորդող մարտի 25-ից ոչ ուշ, զանգվածային լրատվության միջոցներում հրապարակում է իր ֆինանuական հաշվետվությունը:

5. Կուuակցության ֆինանuական գործունեության վերահuկողությունն իրականացվում է oրենuդրությամբ uահմանված կարգով:

6. Կուuակցության uտացած` oրենքով uահմանված նվազագույն աշխատավարձի հարյուրապատիկից ավելի արժողությամբ նվիրատվության աղբյուրը նշվում է կուuակցության ֆինանuական հաշվետվությունում:

Դատարանը դատաքննությամբ պարզեց, որ պահանջվող տեղեկատվությունը գաղտնի չի եղել եւ պատասխանողը, խախտելով Սահմանադրությամբ ու օրենքներով երաշխավորված հայցվորի իրավունքները, 21.04.2009թ. գրավոր հարցմամբ պահանջվող տեղեկատվությունը չի տրամադրել:

Համաձայն Հայաստանի Հանրապետության քաղաքացիական դատավարության օրենսգրքի 48 հոդվածի`

1. Գործին մասնակցող յուրաքանչյուր անձ պետք է ապացուցի իր վկայակոչած փաստերը:

2. Գործի լուծման համար էական նշանակություն ունեցող ապացուցման ենթակա փաստերը որոշում է դատարանը` գործին մասնակցող անձանց պահանջների եւ առարկությունների հիման վրա:

53 հոդվածի`

դատարանը յուրաքանչյուր ապացույց գնահատում է գործում եղած բոլոր ապացույցների բազմակողմանի, լրիվ եւ օբյեկտիվ հետազոտության վրա հիմնված ներքին համոզմամբ:

Վերոգրյալի հիման վրա եւ ղեկավարվելով Հայաստանի Հանրապետության քաղաքացիական դատավարության օրենսգրքի 130-132, 140-1401 հոդվածներով` դատարանը
Վ Ճ Ռ Ե Ց
1. ՙԻնֆորմացիայի ազատության կենտրոն՚ հասարակական կազմակերպության հայցը բավարարել` պարտավորեցնել պատասխանող Հայաստանի Աշխատավորական Սոցիալիստական կուսակցությանը հնգօրյա ժամկետում հայցվորին տրամադրել.

1. Հայաստանի Աշխատավորական Սոցիալիստական Կուսակցության 2008թ. ֆինանսական հաշվետվության պատճեն:

2. Հայաստանի Աշխատավորական Սոցիալիստական Կուսակցության ստացած` օրենքով սահմանված նվազագույն աշխատավարձի հարյուրապատիկից ավելի արժողությամբ նվիրատվության աղբյուրների մասին տեղեկատվություն:

Միաժամանակ պատասխանողից հօգուտ հայցվորի բռնագանձել նաեւ նախապես վճարված 4000 դրամի չափով պետական տուրքը:
2. Սույն վճիռը կարող է բողոքարկվել Հայաստանի Հանրապետության վերաքննիչ քաղաքացիական դատարան` հրապարակման պահից մեկ ամսյա ժամկետում եւ այն օրինական ուժի մեջ է մտնում հրապարակման պահից մեկ ամիս հետո:

Սույն վճիռն օրինական ուժի մեջ մտնելուց հետո այն կամովին չկատարելու դեպքում դա կկատարվի դատական ակտերի հարկադիր կատարման
ծառայության միջոցով` պարտապանի հաշվին:

ԴԱՏԱՎՈՐ


 ԷԴԻԿ ԱՎԵՏԻՍՅԱՆ:

